КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Торъя категория гражданаӧс оланінӧн могмӧдӧм серти социальнӧй отсӧг сетан форма да пӧрадок йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Торъя категория гражданаӧс оланінӧн могмӧдӧм серти социальнӧй отсӧг сетан форма да пӧрадок йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар 
2017 вося рака тӧлысь 13 лун 
166 №
Коми Республикаса Веськӧдлан котырлӧн
2017 во рака тӧлысь 13 лунся 166 №-а шуӧм дорӧ
СОДТӦД
“Торъя категория гражданаӧс оланінӧн могмӧдӧм серти социальнӧй отсӧг сетан форма да пӧрадок йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмӧ пыртӧм
ВЕЖСЬӦМЪЯС
“Торъя категория гражданаӧс оланінӧн могмӧдӧм серти социальнӧй отсӧг сетан форма да пӧрадок йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2010 во рака тӧлысь 22 лунся 58 №-а шуӧмын:
Гражданалы, кодъяслы колӧ бурмӧдны олан условиеяс, кодъясӧс пыртӧма “Ветеранъяс йылысь” Федеральнӧй оланпаслӧн 14, 15, 17-19 да 21 статьяясӧн урчитӧм категорияясӧ, олан жыр стрӧитӧм либӧ ньӧбӧм вылӧ ӧтчыдысь сьӧм мынтӧм сетан пӧрадокын, мый вынсьӧдӧма шуӧмӧн (2 №-а содтӧд):
1. 81 пунктса мӧдӧд – нёльӧд абзацъяс гижны тадзи:
“1) гражданалӧн да сылӧн семьяӧ пырысьясӧн индӧм быд мортлӧн олан жыръяс серти тӧдмӧгъяс, кутшӧмъяс пырӧны Вӧрзьӧдны позьтӧм эмбурлӧн канму реестрӧ, кутшӧмӧс сетӧ инӧд пасйысь орган:
а) Вӧрзьӧдны позьтӧм эмбурлӧн ӧтувъя канму реестрысь  вӧрзьӧдны позьтӧм эмбур объектъяс вылӧ став инӧдъяс йылысь выпискаӧн;
б) Вӧрзьӧдны позьтӧм эмбурлӧн ӧтувъя канму реестрысь вӧрзьӧдны позьтӧм эмбур объект вылӧ инӧдъяс вуджӧдӧм йылысь выпискаӧн;”.
2. 311 пунктын “олан жыр вылӧ инӧд канмусянь пасйӧм йылысь эскӧдангижӧд” кывъяс вежны “Вӧрзьӧдны позьтӧм эмбурлӧн ӧтувъя канму реестрысь выписка” кывъясӧн;
3.  312 пункт гижны тадзи:
“312. Сэк, кор тайӧ Пӧрадоклӧн 311 пунктын индӧм граждана оз сетны  Вӧрзьӧдны позьтӧм эмбурлӧн ӧтувъя канму реестрысь выписка,  Министерство тайӧ Пӧрадоклӧн 311 пунктын индӧм кадколаст помасян лунсянь 3 уджалан лун чӧжӧн ыстӧ инӧд пасйысь органӧ гражданинӧн ӧтчыдысь сьӧм мынтӧм тшӧт весьтӧ ньӧбан олан жыр серти тӧдмӧгъяс сетӧм йылысь запрос Вӧрзьӧдны позьтӧм эмбурлӧн ӧтувъя канму реестрысь выпискаӧн.”. 
4. 314 пунктса медводдза да мӧд абзацъясын “Вӧрзьӧдны позьтӧм эмбур вылӧ инӧд да накӧд сделкаяс нуӧдан ӧтувъя канму реестрысь” кывъяс вежны “Вӧрзьӧдны позьтӧм эмбурлӧн ӧтувъя канму реестрысь” кывъясӧн.

